ԱՄՓՈՓԱԹԵՐԹ
«ՀՀ քրեակատարողական օրենսգրքում փոփոխություն և լրացում կատարելու մասին» ՀՀ օրենքի նախագիծի վերաբերյալ կատարված առաջարկությունների

	հ/հ
	Առարկության, առաջարկության հեղինակը, Գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունը

	1.
	2.
	3.
	4.
	5.

	1.
	ՀՀ ֆինանսների նախարարություն 
2015-10-09 թիվ 01.1/11-1/29929-15 գրություն
	Առաջարկություններ և դիտողություններ չկան:




	







	








	2.
	ՀՀ աշխատանքի և սոցիալական հարցերի նախարարություն 2015-10-12 թիվ ԱԱ/ՀՄ-2-2/8991-15 գրություն
	Առաջարկություններ և դիտողություններ չկան:

	







	








	3.
	ՀՀ բնապահպանության նախարարություն 2015-10-07 թիվ 1/05.3/12176-15 գրություն
	Առաջարկություններ և դիտողություններ չկան:

	
	

	4.
	ՀՀ առողջապահության նախարարություն 2015-10-06 թիվ ԱՄ/11.2/11512-15 գրություն
	Առաջարկություններ և դիտողություններ չկան:

	






	







	5.
	ՀՀ կառավարությանն առընթեր ազգային անվտանգության ծառայություն 2015-10-09 թիվ 11/997 գրություն
	Առաջարկություններ և դիտողություններ չկան:



	
	

	6.
	ՀՀ ոստիկանություն 2015-10-08 թիվ 24/2988 գրություն
	Առաջարկություններ և դիտողություններ չկան:

	
	

	7.
	ՀՀ էկոնոմիկայի նախարարություն 2015-10-19 թիվ 01/10.1.3/8253-15 գրություն
	Առաջարկություններ և դիտողություններ չկան:

	






	






	8.
	ՀՀ Վճռաբեկ դատարան 2015-10-21 թիվ  ՎԴ-Ե-5826 գրություն
	Առաջարկություններ և դիտողություններ չկան:



	
	

	9.
	ՀՀ գլխավոր դատախազություն 2015-10-27 թիվ 03/30/7375-15 գրություն
	1.Նախագծի 1-ին հոդվածի 1-ին մասով սահմանված լրացումը հակասում է ինչպես ՀՀ քրեական օրենսգրքի 10-րդ հոդվածով սահմանված՝ արդարության և պատասխանատվության անհատականացման սկզբունքին, այնպես էլ ՀՀ քրեակատարողական օրենսգրքի 9-րդ հոդվածով սահմանված՝ պատժի կատարումը տարբերակելու և անհատականացնելու սկզբունքին: 
ՀՀ քրեակատարողական օրենսգրքի 92-րդ հոդվածի գործող ձևակերպումն արդեն իսկ հնարավորություն է տալիս առանձնապես ծանր հանցագործության համար որոշակի ժամկետով ազատազրկման կամ ցմահ ազատազրկման դատապարտված անձանց տրամադրել  տարվա ընթացքում մեկից ավելի երկարատև և երեքից ավելի կարճատև տեսակցություններ: Ելնելով ՀՀ քրեակատարողական օրենսգրքի 93-րդ հոդվածի բովանդակությունից՝ այդ տեսակցությունները կարող են տրամադրվել, օրինակ` որպես խրախուսանքի միջոց՝ հաշվի առնելով դատապարտյալի՝ պատժի կրման ընթացքում դրսևորած դրական վարքագիծը: 
Նախագծով առաջարկվող ձևակերպումը, բարելավելով ցմահ ազատազրկման դատապարտված անձանց փաստացի վիճակը, ոչ մի կերպ չի անդրադառնում առանձնապես ծանր հանցագործության համար որոշակի ժամկետով ազատազրկման դատապարտված անձանց:
ՀՀ քրեական օրենսգրքի 59-րդ հոդվածի համաձայն անձը կարող է դատապարտվել մինչև 20 տարի ազատազրկման: Հանցագործությունների համակցությամբ պատիժ նշանակելիս ազատազրկման ժամկետները լրիվ կամ մասնակիորեն գումարելու դեպքում ազատազրկման առավելագույն ժամկետը չի կարող գերազանցել քսանհինգ տարին, իսկ դատավճիռների համակցությամբ երեսուն տարին:
ՀՀ քրեական օրենսգրքի 76-րդ հոդվածի 3-րդ մասը սահմանում է, որ առանձնապես ծանր հանցագործության համար նշանակված պատժի ոչ պակաս քան երկու երրորդը, իսկ նույն հոդվածի 4-րդ մասով սահմանված առանձնապես ծանր հանցագործության համար երեք չորրորդը կրելուց հետո միայն դատապարտյալի նկատմամբ կարող է կիրառվել պայմանական վաղաժամկետ ազատում: Ստացվում է մի իրավիճակ, երբ 10 տարի ազատազրկման ձևով պատիժ կրելուց հետո ցմահ ազատազրկման դատապարտված անձը ունենում է 2 երկարատև և 6 կարճատև տեսակցության իրավունք, իսկ օրինակ՝ ՀՀ քրեական օրենսգրքի 104-րդ հոդվածի 2-րդ մասով 20 տարվա ազատազրկման դատապարտված անձը 10 տարի ազատազրկման ձևով պատիժ կրելուց հետո իրավունք ունի 1 երկարատև և երեք կարճատև տեսակցության: 
2. Նախագծի հիմնավորումը թերի է: Մասնավորապես, մեջբերելով  ՄԱԿ-ի կողմից ընդունված՝ «Բանտարկյալների հետ վարվեցողության նվազագույն ստանդարտ կանոնների» 37-րդ կետը՝ Նախագծի  հեղինակները չեն հիմնավորել, թե ինչով է հակասում օրենսդրական գործող կարգավորումը նշված կետին:
Բացի դրանից, հաշվի առնելով երեխաների՝ իրենց ծնողների հետ կապ պահպանելու իրավունքի իրականացման ապահովման անհրաժեշտությունը, առաջարկում ենք Նախագծի 1-ին հոդվածի 1-ին մասը  շարադրել հետևյալ խմբագրությամբ.
«Հոդված 1. Հայաստանի Հանրապետության 2004 թվականի դեկտեմբերի 24-ի քրեակատարողական օրենսգրքի (այսուհետ՝ Օրենսգիրք) 92-րդ հոդվածի 2-րդ մասում՝ 
1) «Նշված սահմանափակումը» բառերից առաջ  լրացնել  նոր նախադասություն՝  հետևյալ բովանդակությամբ.
«Այն դեպքում, երբ առանձնապես ծանր հանցագործության համար որոշակի ժամկետով ազատազրկման կամ ցմահ ազատազրկման դատապարտված անձը, կրել է նշանակված պատժի 10 տարին և ունի 18 տարին չլրացած երեխա, ապա դատապարտյալին տարվա ընթացքում տրամադրվում է լրացուցիչ 1 երկարատև և 3 կարճատև տեսակցություն՝ երեխայի հետ տեսակցելու համար, եթե ծնողի հետ շփումը երեխայի շահերին դեմ չէ»:

	1. Ընդունվել է մասնակի:























































2. Չի ընդունվել:
	1. ՀՀ քրեական օրենսգրքի 10-րդ հոդվածով սահմանված՝ արդարության և պատասխանատվության անհատականացման, ինչպես նաև ՀՀ քրեակատարողական օրենսգրքի 9-րդ հոդվածով սահմանված՝ պատժի կատարումը տարբերակելու և անհատականացնելու սկզբունքների մասով որևէ հակասություն չկա, քանզի առաջարկվող լրացումը հենց այդ սկզբունքներով է պայմանավորված:
Միևնույն ժամանակ հարկ ենք համարում նշել, որ Նախագծում կատարվել է համապատասխան փոփոխություն: Մասնավորապես՝ առանձնապես ծանր հանցագործության համար որոշակի ժամկետով ազատազրկման կամ ցմահ ազատազրկման դատապարտված անձինք նախագծի կարգավորման շրջանակներում օգտվելու են հավասար քանակությամբ տեսակցություններից:












































2.«Բանտարկյալների հետ վարվեցողության նվազագույն ստանդարտ կանոնների» 37-րդ կետը կարգավորում է բանտարկյալի շփումն արտաքին աշխարհի հետ և հնարավորություն տալիս ապահովելու նրանց կապն ընտանիքի և անբասիր վարք ունեցող ընկերների հետ: Հիշյալ խնդրին են անդրադառնում նաև մի շարք միջազգային իրավական փաստաթղթեր, որոնց համապարփակ վերլուծության և ներկայիս գործող իրավակարգավորման համադրության արդյունքում անհարժեշտ է ապահովել դատապարտյալների հնարավորինս հաճախ տեսակցելու իրավունքի իրացումը՝ տրամադրելով հավելյալ քանակությամբ տեսակցություններ:
Միաժամանակ ղեկավարվելով միջազգային այնպիսի չափանիշներով, ինչպիսիք են՝ «Եվրոպական բանտային կանոնների մասին» հանձնարարկանները նպատակահարմար չէ նախատեսել հիշյալ սահամանափակումը, քանզի տեսակցությունների նկատմամբ կիրառվող սահամանափակումները պետք է հասցվեն նվազագույնի: Տեսակցությունների հիմնական նպատակը արտաքին աշխարհի հետ կապը պահելն է, ինչը շատ ավելի լայն հասկացություն է և կապված չէ միայն երեխաների տեսակցության բարենպաստ պայմանների սահմանմամբ:




	10.
	ՀՀ Նախագահի աշխատակազմ 2015-11-24 թիվ Ղ-1981 գրություն
	Օրենքի նախագծով նախատեսվում է պատժի 10 տարին կրելուց հետո առանձնապես ծանր հանցագործության համար որոշակի ժամկետով կամ ցմահ ազատազրկման դատապարտված անձանց տեսակցությունների նվազագույն թվաքանակի ավելացում:
Արտաքին աշխարհի հետ դատապարտյալի կապի վերաբերյալ միջազգային հիմնարար իրավական ակտերում, մասնավորապես՝ ՄԱԿ-ի «Բանտարկյալների հետ վարվեցողության նվազագույն ստանդարտ կանոնների» 37-րդ կետով, Եվրոպայի Խորհրդի նախարարական կոմիտեի «Եվրոպական բանտային կանոնների մասին» թիվ (2006) 2 հանձնարարկանի 2-րդ մասով նախատեսված՝ բանտային արտաքին աշխարհի հետ կապի ապահովման, ինչպես նաև «Բանտային վարչակազմի կողմից ցմահ և այլ երկարատև ազատազրկման դատապարտված բանտարկյալների ղեկավարման վերաբերյալ» թիվ (2003) 23 հանձնարարականի 22-րդ կետով նախատեսված ընտանեկան կապերի ընդհատման կանխման ուղղված հատուկ ջանքերի գործադրման վերաբերյալ դրույթներւոմ ամրագրված է դատապարտյալի՝ արտաքին աշխարհի հետ կապի կարևորությունը՝ նրա ուղղման և սոցիալական վերականգնման գործընթացի տեսանկյունից, սակայն դրանցում տեսակցությունների բնույթի և, մասնավորապես, նվազագույն կոնկրետ թվաքանակ սահմանաելու վերաբերյալ որևէ կոնկրետ պահանջ նախատեսված չէ:
Հարկ է նշել, որ դատապարտյալի ռեաբիլիտացիան և հասարակություն վերաինտեգրումը որոշակի գործիքակազմի վրա հիմնված անհատապես գնահատավող համալիր գործընթաց է (դատապարտյալի կարիքների համակողմանի գնահատման շրջանակներում), որի ընթացքում պատիժը կատարող մարմինը վերոնշյալ նպատակների համար պետք է միջոցներ ձեռնարկի ապահովելու անհրաժեշտ պայմաններ դատապարտյալի համար՝ այդ թվում նրան տրամադրելով անհրաժեշտ քանակությամբ տեսակցություններ ունենալու հնարավորություն:
Հետևաբար, նման հատվածական փոփոխության փոխարեն անհրաժեշտ է ոչ միայն առանձնապես ծանր հանցագործության համար դատապարտված, այլ բոլոր դատապարտյալների տեսակցությունների հարցերն առավել ամբողջական կանոնակարգել դատապարտյալի ռեաբիլիտացիան և հասարակության վերաինտեգրման գործընթացն ապահովող արդյունավետ համակարգի ներդրման համատեքստում՝ այդ թվում հաշվի առնելով առանաձնապես ծանր հանցագործությկան համար երկարատև կամ ցմահ ազատազրկման դատապարտված անձանց պատժի կրման առանձնահատկությունները:
Նախագծում հիմնավորված չէ նաև այն հանգամանքը, թե արդյոք բացառապես տեսակցությունների թվի մեխանիկական ավելացումից բացի ուսումնասիրվել են դատապարտյալի և նրա ընտանիքի միջև կապի ապահովման այլ հանրավորություններ:
Ուստի առաջարկում ենք հարցին անդրադառնալ ՀՀ քրեակատարողական օրենսգրքում կատարվելիք այնպիսի փոփոխություննեի համատեքստում, որոնցում հարցին կտրվեն համակարգային և առավել հիմնավորված լուծումներ:
	Ընդունվել է:
	Նախագիծը նպատակ է հետապնդում կարգավորել ծանր հանցագործության համար որոշակի ժամկետով ազատազրկման կամ ցմահ ազատազրկման դատապարտված անձանց կարգավիճակի առանձնահատկություններով պայմանավորված տրամադրվող «առնվազն» տեսակցությունների քանակից հավելյալ տեսակցությունների տրամադրման հնարավորությունը հարցը: Սույն կարգավորման անհրաժեշտությունը պայմանավորված է դատապարտյալների և նրա ընտանիքի և արտաքին աշխարհի հետ կապը հաստատելու և պահպանելու նպատակով:
«Եվրոպական բանտային կանոնների մասին» թիվ (2006)2 հանձնարարկանի, Բանտային վարչակազմերի կողմից ցմահ կամ այլ երկարատև ազատազրկման դատապարտված բանտարկյալների ղեկավարման վերաբերյալ» ԵԽ (2003) 23 հանձնարարականի և մի շարք այլ իրավական ակտեր անդրադարձ են կատարում ընտանեկան կապերի պահպանմանը, միաժամանակ, որևէ կերպ չսահմանափակելով ներպետական օրենսդրության շրջանակներում տեսակցությունների նվազագույն շեմ սահմանելու հնարավորությունը:
Անհրաժեշտ է ընդգծել, որ Նախագծով առաջարկվող փոփոխությունների համաձայն դատապարտյալների տեակցության (երկարատև կամ կարճատև) թվաքանակը չի սահմանափակվում, քանի որ այն նախատեսում է բացառապես նվազագույն քանակ՝ «առնվազն» ձևակերպմամբ, այսինքն՝ դատապարտյալները կարող են ստանալ անսահմանափակ թվով տեսակցություններ, բացառությամբ ազատազրկման դատապարտված անձի նկատմամբ կիրառվող տույժի միջոցների առկայության դեպքում:
Միևնույն ժամանակ, ինչ վերաբերվում է այն հարցին, թե արդյոք բացառապես տեսակցությունների թվի մեխանիկական ավելացումից բացի ուսումնասիրվել են դատապարտյալի և նրա ընտանիքի միջև կապի ապահովման այլ հանրավորություններ, պետք է նշել, որ  ՀՀ քրեակատարողական օրենսգրքի 92-րդ հոդվածը նախատեսում է դատապարտյալի կապն արտաքին աշխարհի հետ պահելու բոլոր հնարավոր միջոցները, ինչպես նաև ապահովում դրանց իրացման հնարավորությունը:
Բացի այդ, անհրաժեշտ ենք համարում նշել, որ տեսակցությունների տրամադրման վերաբերյալ համակարգային լուծումներ կարող են տրամադրվել ՀՀ նոր քրեակատարողական օրենսգրքի Նախագծի մշակման շրջանակներում:



